
qilish asosida tasavurimizni grafik koʻrinishida aks ettiramiz. Lingvistik lug‘atlarning tipologik 

belgisiga koʻra turli tasniflar mavjud boʻlib, lingvistik terminologik lug‘atlarning oʻrni qayerda 

ekanligini quyidagi 1-chizmada aks ettiramiz (Qarang: 1-chizma). Chizmadan koʻrib anglash 

mumkinki, lingvistik terminologik lug‘atlar qoʻllanish sohasiga koʻra lug‘atlarning ichiga kiradi. 

Boshqa lug‘atlar turli belgilariga koʻra tasnifning boshqa guruhiga mansub boʻladi. 

Mavzuga oid adabiyotlar tahlili. Terminologik lug‘atlar faqat soha mutaxassilari 

uchun ishlab chiqilmaydi, balki uning auditoriyasi keng boʻlishi ham mumkin. Masalan, oʻshlar 

uchun aviasiya atamalari lug‘ati[1] soha mutaxassislariga emas, balki keng oʻquvchilar 

ommasiga moʻljallangan. “Sirk” / “Teatr” kabi tematik terminlar lug‘ati ham soha xodimlariga 

emas, balki madaniyat shaydolari, keng jamoatchilik uchun nashr etiladi. Bunday lug‘atlar 

sirasiga futbol qiziquvchilariga moʻljallangan lug‘at[2] (turli sport turiga mansub bu kabi 

lug‘atlari tajribada kuzatildi)ni ham kiritish mumkin, undan “oʻnlikka kirish” kabi futbol 

jargonlari oʻrin olgan[3]. 

AQSHda termin va tushunchalarni leksikografik tavsiflash ishini dastlab 1915 yilda 

Chikagoda Jahon reklama klubi assosiasiyasi s’yezdida tashkil etilgan marketing oʻqituvchilari 

milliy Assosiasiyasi boshlab bergan. Amerika marketing assosiasiyasi 1937 yilda tashkil etilgan, 

1938 yilda AQSH aholisini sanash, AQSH davlat strukturasida qoʻllangan marketingga oid 

tushuncha va terminlar inventarizasiyasi loyihasida ishtirok etgan. Natijada, Amerika 

marketing assosiasiyasi terminologik qoʻmita tuzildi. Mazkur qoʻmitaning vazifasi AQSH va 

boshqa koʻplab mamlakatlarning ish yuritishida marketing terminlarini ishlab chiqish, 

tushunchalarini aniqlash va chegaralashdan iborat edi. 2000 yilda Amerika marketing 

assosiasiyasi BARRON’S DICTIONARIES seriyasi rus tiliga tarjima qilinib, “Slovar 

marketingovыx terminov” nomi bilan nashr etilgan. 

2. Lingvistik lug‘at – tilshunoslik terminlari, jumladan, fonetika, morfologiya, sintaksis, 

semantika va tilning boshqa jihatlariga ta’rif va izoh beruvchi lug‘at. 

3. Lingvistik atamalar lug‘ati turli tilshunoslik maktablari va nazariyalariga oid 

terminlarni oʻz ichiga olgan lingvistik atama va tushunchalarni keng qamrab olgan lug‘atdir. 

Ayrim fanlarda nafaqat yangi terminlar, balki yangi soha va fanlar kesishmasida yangi 

predmetlar paydo boʻladi, bu esa terminologik leksikografiyaning doimiy harakat boʻlishi 

taqozo etadi. Masalan, bugungi kunda oʻzbek tilida tilshunoslikning zamonaviy sohalari 

(neyrolingvistika, psixolingvistika, kompyuter lingvistikasi sohalari. 

 Tadqiqot metodologiyasi. Terminologik lingvistik lug‘atlar jahon leksikografiyasining 

muhim qismi boʻlib, tilshunoslik sohasida qoʻllaniladigan atamalarni tavsiflash, izohlash, 

tushuntirishga moʻljallangan. Ular lingvistik terminlarning ma’nolari, sintaktik xususiyatlari, 

qoʻllanilishi va boshqa xususiyatlari haqida ma’lumot beradi. Terminologik lingvistik lug‘atlar 

quyidagi ma’lumotlarni oʻz ichiga olishi mumkin: 

1. Ta’rif/izohlar: har bir atamaga uning ma’nosini ochib beruvchi izoh, ta’rif beriladi. 

Ta’rif/izohlar lug‘at va maqsadli auditoriyaga qarab qisqa yoki batafsil boʻlishi mumkin. 

2. Terminning etimologiyasi va tarixi: ba’zi lug‘atlarda atamalarning kelib chiqishi, tarixi, 

rivojlanishi, turli tilshunoslik maktablari va nazariyalarida qoʻllanilishi haqida ma’lumot 

berilishi mumkin. 

3. Sinonim va antonimlar: lug‘at maqolasi oʻquvchiga terminning nozik qirralari va 

foydalanish oʻrnini yaxshiroq tushunishga yordam berishi uchun har bir terminning sinonim va 

antonimlari sanab oʻtilishi mumkin. 

4. Illyustrativ misollar: har bir atamaning real kontekstda ishlatilishini koʻrsatish 

maqsadida mazkur terminning qoʻllanishiga misollari keltirilishi maqsadga muvofiq.  

5. Aloqador terminlar: lingvistik tushunchalar orasidagi bog‘lanish va munosabatlarni 

ochish maqsadida oʻzaro aloqador atamalarga havola berilishi mumkin. 

Tahlil va natijalar. Terminologik lug‘atlar xarakteristikasi va vazifalari. Terminologik 

lug‘at lingvistik lug‘atlar ichida mashhur lug‘at deb boʻlmaydi. Ular son va tur jihatdan ancha 

kam. Terminologik lug‘at biror bir fan, tor soha yoki kasb doirasida qoʻllanuvchi termin va 

tushunchalardan tashkil topadi. Terminologik lug‘atdagi tizim va struktura kerakli terminni 

topishni osonlashtiradi. Bunday lug‘atlar orasida eng mashhuri bir fan / sohaga oid lug‘atlar 

boʻlib, ularda faqat bir sohaga mansub terminlar izohlanadi. Terminlar aniq va konkret ifoda 

usuliga ega boʻlishi zarur, noaniqlik va mavhumlik terminga xos emas. Shu sababli terminologik 

lug‘atlarda axborot manbai roʻyxati mavjud boʻladi: bular darsliklar, ensiklopediyalar, 

olimlarning ilmiy ishlari va boshqa hujjatlardan iborat boʻladi. 

Terminologik lug‘atlarga xos boʻlgan belgilaridan biri bu lug‘at maqolasini ikki qismga 

boʻlishdir. Chap tomonda terminning oʻzi boʻlsa, oʻng tomonda terminning quyidagi belgilari 

aks etadi: 

1. Mazkur termin qoʻllanuvchi soha nomi va xarakteristikasi. 

2. Mumkin boʻlgan yasalmalar. 

3. Terminning bevosita ma’nosi. 

4. Terminning turkumga mansublik belgisi haqida ma’lumot. 

5. Terminning soʻz birikmasida qoʻllanishi boʻyicha misollar. 

 Terminologik lug‘atda standartlashtirilgan terminlar bilan birga tavsiya etilganlari ham 

boʻladi. Agar terminlar standartlashtirilgan boʻlsa, kirish qismida standart qoʻllanuvchi soha 

eslatiladi, amaldagi hujjatlarga havola etiladi. Shuningdek, lug‘at maqolasida termin raqami, 

(agar mavjud boʻlsa) terminning qisqartma varianti hamda xorijiy tildagi ekvivalenti beriladi. 

Masalan, santimetr, kilometr, kubometr kabi terminlarning jahon standartiga mos qisqartmasi 

mavjud: sm, km, kb. Termin ma’nosi izohlarida chizma, rasm, diagramma, jadval, grafiklar 

boʻlishiga yoʻq qoʻyiladi[4].  

1-chizma. Lingvistik lug‘atlarning tipologik tasnifida terminologik lug‘atning oʻrni 

Ilmiy terminologiyaning ideografik tasnifi[5] atroflicha oʻrganilgan. Mazkur ishlarni 

oʻrganish bizga terminologik lug‘atlarni tasniflash, terminologik lug‘atlarning boshqa 

lug‘atlardan farqi va boshqa muammolarni yoritishda qoʻl keladi. 

Terminologik lug‘atlar tasnifi termin qoʻllanuvchi soha diapazonidan ancha katta boʻlib, 

xilma-xil va turli parametralarni qamrab oladi. Bunday turdagi lug‘atlar bir yoki bir necha tilli 

boʻlishi mumkin. Terminologik lug‘atlarda terminlarning joylashuvi ham muallif maqsadidan 

kelib chiqadi: alifbo tartibli, mavzuviy tamoyil asosida, terminning ishlatilish chastotasiga koʻra 

tartiblanishi kuzatiladi. Terminologik lug‘atlar faqat insonga moʻljallangan boʻlib qolmay, 

leksikografiya tajribasida kompyuterga moʻljallangan terminologik lug‘atlar ham boʻlib, 

ularning tuzilishi, tabiiyki, oʻziga xos. Zamonaviy terminologik lug‘atlarda soʻzlik sirasiga 

oʻzlashma terminlarni kiritish tendensiyasi koʻp kuzatiladi. Bunday yondashuv iqtisod, 

dasturlash kabi sohalarda juda koʻp, shuningdek, boshqa soha terminologik lug‘atlari ham 

bundan mustasno emas. Bunday tipdagi lug‘atlar oʻzi qoʻllanuvchi soha uchun katta ahamiyatga 

ega boʻlib, bilimlarni tizimlashtirishda oʻrni beqiyos. Lug‘at soʻzligiga qoʻshiladigan terminlarni 

qidirib topish, saralash va tanlash bilan leksikograf-olimlar shug‘ullanishadi. Koʻpgina 

fanlarning rivojlanishning choʻqqisida ekanligini inobatga olsak, dolzarb boʻlib turgan 

terminlarni lug‘at soʻzligiga kiritish, materialning toʻliqligini ta’minlash hali ham dolzarblik 

kasb etadi. Garchi har bir soha boʻyicha terminologik lug‘atlar mavjud boʻlsa-da, fanlarning 

rivojlanishini hisobga olsak, ularni shakl va sifat jihatidan mukammallashtirish har doim 

dolzarb boʻlib qolaveradi. Ayrim fanlarda nafaqat yangi terminlar, balki yangi soha va fanlar 

kesishmasida yangi predmetlar paydo boʻladi, bu esa terminologik leksikografiyaning doimiy 

harakat boʻlishi taqozo etadi. Masalan, bugungi kunda oʻzbek tilida tilshunoslikning zamonaviy 

sohalari (neyrolingvistika, psixolingvistika, kompyuter lingvistikasi, kognitiv tilshunoslik va b.) 

terminlarini qamrab oluvchi soha lug‘atlari va yagona lug‘at yaratilmagan. Odatda, bunday 

yangi sohalar uchun qisqa (kichik) lug‘atlar yaratiladi: bu bir tadqiqot doirasida yoki yakka 

muallifning ishi boʻlib, mazkur sohaning barcha terminlarini qamrab olmaydi yoki barcha 

terminlar yetarli izohini topmaydi. Muallif bir kishi boʻlganda, ilmiy qarashlar sub’yektiv 

boʻlishini inobatga olsak, bu kabi kichik lug‘atlar mualliflar jamoasi yoki ilmiy-tadqiqot instituti 

omonidan yaratilgan akademik terminologik lug‘atga tenglasha olmaydi. Soha terminologik 

lug‘atini tuzish va undan foydalanish qoidalariga oid masalalarni ilmiy-texnik leksikografiya 

yoki terminografiya oʻrganadi[6]. 

AQSHda termin va tushunchalarni leksikografik tavsiflash ishini dastlab 1915 yilda 

Chikagoda Jahon reklama klubi assosiasiyasi s’yezdida tashkil etilgan marketing oʻqituvchilari 

milliy Assosiasiyasi boshlab bergan. Amerika marketing assosiasiyasi 1937 yilda tashkil etilgan, 

1938 yilda AQSH aholisini sanash, AQSH davlat strukturasida qoʻllangan marketingga oid 

tushuncha va terminlar inventarizasiyasi loyihasida ishtirok etgan. Natijada, Amerika 

marketing assosiasiyasi terminologik qoʻmita tuzildi. Mazkur qoʻmitaning vazifasi AQSH va 

boshqa koʻplab mamlakatlarning ish yuritishida marketing terminlarini ishlab chiqish, 

tushunchalarini aniqlash va chegaralashdan iborat edi. 2000 yilda Amerika marketing 

assosiasiyasi BARRON’S DICTIONARIES seriyasi rus tiliga tarjima qilinib, “Slovar 

marketingovыx terminov” nomi bilan nashr etilgan. 

2. Lingvistik lug‘at – tilshunoslik terminlari, jumladan, fonetika, morfologiya, sintaksis, 

semantika va tilning boshqa jihatlariga ta’rif va izoh beruvchi lug‘at. 

3. Lingvistik atamalar lug‘ati turli tilshunoslik maktablari va nazariyalariga oid 

terminlarni oʻz ichiga olgan lingvistik atama va tushunchalarni keng qamrab olgan lug‘atdir. 

Xulosa va takliflar. Terminologik lug‘atlar leksikografik tizimda alohida oʻringa ega 

boʻlib, jahon leksikografiyasi va terminografiyasida uni tuzishning ma’lum minimum va 

qoidalari mavjud. Bu borada katta lingvistik ensiklopedik lug‘atlari mavjud tillarning 

tajribasiga tayanish ijobiy natija beradi. Shuning barobarida oʻzbek tili lingvistik ensiklopedik 

lug‘atini ishlab chiqishda oʻzbek tili qonuniyatlariga e’tibor qaratish ham maqsadga muvofiq. 

Lug‘atlar farqlanishiga koʻra: akademik lug‘at / lug‘at-ma’lumotnoma (1); ensiklopedik lug‘at / 

umumiy lug‘at (2); tezaurus / oddiy (izohli yoki tarjima) lug‘ati (3); oddiy (izohli yoki tarjima) 

lug‘at / ideologik (ideografik) lug‘at (4); izohli / izohsiz lug‘at (5); tarixiy / zamonaviy lug‘at (6) 

kabi turlarga ajratiladi. Termin aniq va konkret ifoda usuliga ega boʻlishi zarur, noaniqlik, 

mavhumlik terminga xos emas. Shu sababli terminologik lug‘atning axborot manbai darslik, 

ensiklopediya, ilmiy nashrlardan iborat boʻladi. 

